
శ్రీకాశీఖండము











		
వినిపింతు విను కాశి విప్రుఁడొక్కఁడు సదా

        చారసంపన్నుఁడు శాంతిశాలి

యతిథిప్రియుఁడు ప్రియవ్రతుఁ డను పేరివాఁ

        డతనిభార్య శుభవ్రతాభిధాన



	 







	తే.	
దంపతులు వారి కుదయించెఁ దనయ యోర్తు

మూలనక్షత్రమునయందు మొదటి కాలఁ

గేంద్రమున నాంగిరసుఁ డుండఁ జంద్రవదన

బాల వర్ధిల్లె రూపసంపదయుఁ దాను.

	తే.	
దాని పేరు సులక్షణ మౌనివర్య!

సర్వలక్షణసౌభాగ్య జన్మభూమి

బాల యంతంత వర్ధిల్లె బ్రతిదినంబు

జింత తండ్రికి వర్ధిల్లె నంత కంత.



	 327







	తే.	
తగినవరుఁ డెవ్వఁ డొక్కొ యీతలిరుఁబోఁడి

కనుగుణుం డెవ్వఁ డొకొ విశుద్ధాభిజాత్య

పరమసౌభాగ్యభాగ్యసంపదల కనుచు

నిత్యమును దండ్రి యాత్మఁ జింతించుచుండు.

	తే.	
మూలనక్షత్రమునయందు మొదలికాలఁ

గన్య గండానఁ బుట్టినకారణమున్న

గర్మఠుండు విప్రుఁ డానందకాననమునఁ

జచ్చెఁ జింతాజ్వరముపైన జ్వరము దాఁకి.

	వ.	
శుభవ్రతయునుం బతి ననుగమించె నంత సులక్షణదుఃఖావేశ యయ్యును ధీరోదాత్త గావునఁ దాత్పర్యంబునం దలిదండ్రుల కౌర్థ్వదైహికవిధులు నిర్వర్తించి నిజాంతర్గతంబున.

		 ఈ పేజీలో చివరి మార్పు 2 సెప్టెంబరు 2020న 22:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

